
 
 
Fréttatilkynning: 
 

 

Ársreikningar Akureyrarbæjar 2010: 
 

Góð afkoma og skuldir lækka  
 

Rekstur Akureyrarbæjar, fyrir fjármagnsliði, gekk vel árið 2010 og betur en áætlanir gerðu ráð 
fyrir. Sjóðsstreymi var einnig ágætt. Rekstrarniðurstaða fyrir fjármagnsliði var jákvæð um 1.406 
millj.kr. en var jákvæð um 1.675 millj. kr. eftir fjármagnsliði. Er það liðlega 600 milljóna króna  
betri afkoma en áætlanir gerðu ráð fyrir en í áætlun samstæðunnar var jákvæð afkoma áætluð 
1.075 millj.kr. Helstu ástæður betri rekstrarárangurs eru hærri tekjur og lægri 
fjármagnskostnaður en áætlun gerði ráð fyrir. Heildarskuldir lækka um 1.152 milljónir króna frá 
fyrra ári. 
 
Samkvæmt sveitarstjórnarlögum skal fjalla um ársreikninginn á tveimur fundum í sveitarstjórn og 
verður hann til umfjöllunar í bæjarstjórn Akureyrar í dag og við síðari umræðu þann 19. apríl nk. 
 
Ársreikningurinn er settur fram samkvæmt reikningsskilum sveitarfélaga. Starfseminni er skipt upp í tvo 
hluta, A-hluta annars vegar og B-hluta hins vegar. Til A-hluta telst starfsemi sem að hluta eða öllu leyti er 
fjármögnuð með skatttekjum. Um er að ræða aðalsjóð, Fasteignir Akureyrarbæjar, framkvæmdamiðstöð og 
eignasjóð gatna. Til B-hluta teljast fjárhagslega sjálfstæð fyrirtæki sem að hálfu eða meirihluta eru í eigu 
sveitarfélagsins en rekstur þeirra er að stofni til fjármagnaður með þjónustutekjum. Fyrirtækin eru: 
Félagslegar íbúðir, Fráveita Akureyrabæjar, Strætisvagnar Akureyrabæjar, Öldrunarheimili Akureyrabæjar, 
Framkvæmdasjóður Akureyrarbæjar, Bifreiðastæðasjóður Akureyrabæjar, Hafnarsamlag Norðurlands, 
Norðurorka hf, Heilsugæslustöðin á Akureyri, Byggingasjóður Náttúrufræðistofnunar og Gjafasjóður 
Öldrunarheimila Akureyrarbæjar. 
 
Samkvæmt yfirliti um sjóðstreymi nam veltufé frá rekstri 2.256 millj.kr. og handbært fé frá rekstri 2.163 
millj.kr. Fjárfestingarhreyfingar námu samtals 1.441 millj.kr. Fjármögnunarhreyfingar námu samtals - 356 
millj.kr. Afborgun langtímalána nam 2.555 millj.kr. Ný langtímalán námu 2.171 millj.kr. Handbært fé 
sveitarfélagsins í árslok nam 2.586 millj.kr. 
 
Heildarlaunagreiðslur án launatengdra gjalda hjá samstæðunni voru 6.434.525 þúsundir króna. Fjöldi 
stöðugilda var að meðaltali 1.515 sem er óbreytt frá fyrra ári. Laun og launatengd gjöld sveitarfélagsins, í 
hlutfalli við rekstrartekjur þess voru 53,1%. Annar rekstrarkostnaður var 30,7% af rekstrartekjum. 
Skatttekjur sveitarfélagsins voru 414 þús.kr. á hvern íbúa en heildartekjur samtals 887 þús.kr. á hvern íbúa. 
Árið 2009 voru skatttekjurnar 412 þús.kr. á hvern íbúa og heildartekjurnar 855 þús.kr. 
 
Samkvæmt efnahagsreikningi eru eignir sveitarfélagsins bókfærðar á 36.783 millj.kr., þar af eru 
veltufjármunir 4.161 millj.kr. Skuldir sveitarfélagsins með lífeyrisskuldbindingum nema samkvæmt 
efnahagsreikningi 22.367 millj.kr., þar af eru skammtímaskuldir 3.187 millj.kr. Heildarskuldir í árslok 2009 
námu samtals 23.520 milljónum króna. Veltufjárhlutfallið er 1,31 í árslok, en var 0,94 árið áður. Bókfært eigið 
fé nemur 14.416 millj.kr í árslok en nam árið áður 12.531 millj. kr. Eiginfjárhlutfall í árslok var 39%. 
 
 
 
 
 
 
 
 
 
 
 
 
 
 
 
 
 
 
 
 



Helstu niðurstöðutölur úr rekstrarreikningi og sjóðstreymisyfirliti samstæðureiknings  
Akureyrarbæjar árið 2010 má sjá í eftirfarandi töflu: 

 
Úr rekstraryfirliti og sjóðstreymisyfirlit fyrir árið 2010:        
Þúsundir króna  Niðurstaða Áætlun 
Skatttekjur og framlög Jöfnunarsjóðs 7.337.967 7.258.719 
Tekjur málaflokka og rekstrartekjur veitna  8.392.919 8.038.566 
Rekstrartekjur samtals 15.730.886 15.297.285 
Rekstrargjöld:    
Laun, og launatengd gjöld ásamt breytingu á 
lífeyrisskuldbindingu og áföllnu orlofi 

8.357.744 8.298.572 

Annar kostnaður 4.822.635 4.659.956 
Afskriftir 1.144.142 1.187.426 
Rekstrargjöld samtals 14.324.521 14.145.954 
Rekstrarniðurstaða án fjármagnsliða 1.406.365 1.151.331 
Fjármunatekjur og fjármagnsgjöld ásamt áhrifum af 
dóttur- og hlutdeildarfélögum 

393.848 86.164 

Tekjuskattur ársins (125.219) (163.200) 
Rekstrarniðurstaða 1.674.993 1.074.295 
   
Veltufé frá rekstri 2.255.958 1.596.601 
Fjárfesting í varanlegum rekstrarfjámunum 2.089.046 2.281.800 
Handbært fé í árslok 2.585.899 1.683.837 

 
 
 
Efnahagsreikningur  
Helstu niðurstöðutölur samstæðu efnahagsreiknings 31. desember 2010 má sjá í töflu hér að neðan og til 
samanburðar eru sambærilegar tölur fyrir árið 2009. 
 
 
Helstu niðurstöðutölur efnahagsreiknings í árslok 2010 og 2009 
Þúsundir króna 
Eignir 31. des. 2010 31. des. 2009 
Óefnislegar eignir 218.638 247.298 
Fastafjármunir, áhættufjármunir og langtímakröfur 32.403.708 31.502.076 
Veltufjármunir 4.161.489 4.301.019 
Eignir samtals 36.783.834 36.050.393 
Eigið fé og skuldir   
Skammtímaskuldir 3.187.054 4.581.191 
Langtímaskuldir 17.956.184 17.796.837 
Lífeyrisskuldbindingar 1.224.396 1.141.756 
Eigið fé 14.416.200 12.530.609 
Eigið fé og skuldir samtals 36.783.834 36.050.393 

 
 
 
 
 
Meðfylgjandi er einnig hluti úr skýringum með ársreikninginum, þar sem fram kemur heildaryfirlit um rekstur, 
yfirlit um lykiltölur og hvernig heildartekjur og gjöld í hlutfalli við tekjur greinast síðustu 3 ár á verðlagi hvers 
árs í þúsundum króna.  

 



 
 
 
 
 
 



 
 



 
 



 
 
 
 
 
 
Akureyri, 5. apríl 2011 
 
Nánari upplýsingar veitir Dan Brynjarsson, Fjármálastjóri, í síma 460 1000. 


